
СОЦИЈАЛНИТЕ МРЕЖИ И НИВНОТО ВЛИЈАНИЕ ВО ПОДИГНУВАЊЕ НА СВЕСТА 

ЗА КЛИМАТСКИТЕ ПРОМЕНИ 

 

Од тинејџерските денови бев загрижена за планетата. По 

струка сум правник во финансиски сектор и немам директна 

врска со заштита на животната средина и климатските 

промени. Но токму затоа, се чувствувам беспомошно кога не 

можам ништо да направам во врска со судбината на 

планетата, а со тоа и сопствената судбина. Барем малку. Да, 

собирам отпадно масло дома, селектирам ѓубре, разговарам 

со децата за важноста на заштитата на околината и ги учам 

секој ден да се свесни за влијанието на луѓето врз природата, 

климата... не ми се чинеше доволно. Се чувствувам како 

жртва на туѓи одлуки. 

Го гледав Пред Поплавата со Леонардо Ди Каприо и... добив инспирација. Си ветив: Секој ден по 

една работа, колку и да малечка. Еден збор кажан на што повеќе луѓе, еден литар вода помалку 

потрошен, една пластична флаша – помалку, било што.  

Активна сум на Твитер. Ја обаожавам платформата, која што навистина нуди можност за размена 

на идеи, ставови, информации. И знаев... еден твит дневно е супер решение за мојата замислена 

мисија. Каков? Некој информативен крато текст кој што ќе даде информација, идеја или ќе понуди 

алтернатива- решение за некој проблем. 

Почнав да твитам со хаштагот #ДалиЗнаетеДека... 

 

 



 Одзивот беше супер. Многу луѓе имаа што да кажат, дури и се заблагаодаруваа на информациите 

што ги споделував. Почнаа да ми предлагаат различни хаштази за моите твитови како #нулаотпад 

#минимумОтпад, #ПочниОдСебе 

 


